
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī ghaṭikācalahanumatstōtram Á Á
atipāṭalavaktrābjaṃ dhṛtahēmādrivigraham Á
āñjanēyaṃ śaṅkhacakrapāṇiṃ cētasi dhīmahi Á Á 1 Á Á
śrīyōgapīṭhavinyastavyatyastacaraṇāmbujam Á
darāryabhayamudrākṣamālāpaṭṭikayā yutam Á Á 2 Á Á
pārijātatarōrmūlavāsinaṃ vanavāsinam Á
paścimābhimukhaṃ bālaṃ nṛharērdhyānasaṃsthitam Á Á 3 Á Á
sarvābhīṣṭapradaṃ nṝṇāṃ hanumantamupāsmahē Á
nārada uvāca
sthānānāmuttamaṃ sthānaṃ kiṃ sthānaṃ vada mē pitaḥ Á
brahmōvāca
brahman purā vivādō’bhūt nārāyaṇakapīśayōḥ Á Á
tat tē’haṃ sampravakṣyāmi sāvadhānamanāḥ śṛṇu Á
ēkamāsādvaradaḥ syāt dvimāsādraṅganāyakaḥ Á Á 1 Á Á
māsārdhēna pravakṣyami tathā vai vēṅkaṭēśvaraḥ Á
ardhamāsēna dāsyāmi kṛtaṃ tu paramaṃ śivam Á Á 2 Á Á
ghaṭikācalasaṃsthānādghaṭikācalavallabhaḥ Á
hanumānañjanāsūnū rāmabhaktō jitēndriyaḥ Á Á 3 Á Á



śrī ghaṭikācalahanumatstōtram

ghaṭikādēva kāmyānāṃ kāmadātā bhavāmyaham Á
śaṅkhacakrapradō yēna pradāsyāmi harēḥ padam Á Á 4 Á Á
ghaṭikācalasaṃsthānē ghaṭikāṃ vasatē yadi Á
sa muktaḥ sarvalōkēṣu vāyuputraprasādataḥ Á Á 5 Á Á
brahmatīrthasya nikaṭē rāghavēndrasya sannidhau Á
vāyuputraṃ samālōkya na bhayaṃ vidyatē narē Á Á 6 Á Á
tasmādvāyusutasthānaṃ pavitramatidurlabham Á
pūrvābdhēḥ paścimē bhāgē dakṣiṇābdhēstathōttarē Á Á 7 Á Á
vēṅkaṭāddakṣiṇē bhāgē parvatē ghaṭikācalē Á
tatraiva ṛṣayaḥ sarvē tapastapyanti sādaram Á Á 8 Á Á
pañcākṣaramahāmantraṃ dviṣaṭkaṃ ca dvijātinām Á
nāmamantraṃ tataḥ śrīman strīśūdrāṇāmudāhṛtam Á Á 9 Á Á
tatra snātvā brahmatīrthē natvā taṃ vāyumandirē Á
vāyuputraṃ bhavēnnityaṃ sarvāriṣṭavivarjitaḥ Á Á 10 Á Á
sēvatē maṇḍalaṃ nityaṃ tathā vai hyardhamaṇḍalam Á
vāñchitaṃ vindatē nityaṃ vāyuputraprasādataḥ Á
tasmāttvamapi bhōḥ putra nivāsaṃ ghaṭikācalē Á Á 11 Á Á
nārada uvāca
kathaṃ vāsaḥ prakartavyō ghaṭikācalamastakē Á
kēna mantrēṇa balavānāñjanēyaḥ prasīdati Á Á 12 Á Á
vidhānaṃ tasya mantrasya hōmaṃ caiva viśēṣataḥ Á
kiyatkālaṃ tatra vāsaṃ kartavyaṃ tanmamāvada Á Á 13 Á Á

brahmōvāca
brahmatīrthē tataḥ snātvā hanumatsaṃmukhē sthitaḥ Á
dvādaśākṣaramantraṃ tu nityamaṣṭasahasrakam Á Á 14 Á Á
japēnniyamataḥ śuddhastadbhaktastu parāyaṇaḥ Á
nirāhāraḥ phalāhārō brahmacaryavratē sthitaḥ Á Á 15 Á Á
maṇḍalaṃ tatra vastavyaṃ bhaktiyuktēna cētasā Á
dhyānaślōkaṃ pravakṣyāmi śṛṇu nārada tatvataḥ Á Á 16 Á Á
tamañjanānandanamindubimba -

nibhānanaṃ sundaramapramēyam Á
sītāsutaṃ sūkṣmaguṇasvadēhaṃ

śrīrāmapādārpaṇacittavṛttim Á Á 17 Á Á
ēvaṃ dhyātvā sadā bhaktyā tatpādajalajaṃ mudā Á
caturthāṃśēna hōmaṃ vā kartavyaṃ pāyasēna ca Á Á 18 Á Á
vidhinā vidhiyuktastu viditvā ghaṭikācalam Á
jagāma jayamanvicchannindriyāṇāṃ mahāmanāḥ Á Á 19 Á Á
ēvaṃ niyamayuktaḥ san yaḥ karōti harēḥ priyam Á
vijayaṃ vindatē dēhī vāyuputraprasādataḥ Á Á 20 Á Á

Á Á iti śrī ghaṭikācalahanumatstōtraṃ samāptam Á Á

